განმარტებითი ბარათი

,,საჯარო სამართლის იურიდიული პირის - სოციალური მომსახურების სააგენტოს მიერ ახალი კორონავირუსით (SARS-CoV-2) გამოწვეული ინფექციის (COVID-19) მართვისთვის  გასატარებელი ღონისძიებების მიზნით სამედიცინო დაწესებულებების მობილიზების მომსახურების გამარტივებული შესყიდვის საშუალებით განხორციელების შესახებ“


საქართველოს  მთავრობის განკარგულების პროექტზე 
	
ინფორმაცია სამართლებრივი აქტის პროექტის შესახებ


პროექტის მიღება განაპირობა შემდეგმა გარემოებამ:
[bookmark: _GoBack]ახალი კორონავირუსით  (SARS-CoV-2) გამოწვეული ინფექციისაგან  (COVID 19) როგორც პრევენციული ღონისძიებების, ასევე დაავადების გამოვლენის შემთხვევაში მასზე რეაგირების გზით მოსახლეობის დაცვის მიზნით „2020 წლის ჯანმრთელობის დაცვის სახელმწიფო პროგრამების დამტკიცების შესახებ“ საქართველოს მთავრობის 2019 წლის 31 დეკემბრის N674 დადგენილებაში  განსაზღვრულია  დანართი №20 -ის (,,ახალი კორონავირუსით  (SARS-CoV-2) გამოწვეული ინფექციის (COVID-19) მართვისთვის გასატარებელი ღონისძიებები” - პროგრამული კოდი 27 03 03 11 02) პროგრამა.  აღნიშნული პროგრამის შესაბამისად, ვინაიდან ქვეყანაში არსებული პროფილური სამედიცინო დაწესებულებების (ინფექციური დაწესებულებები)  საწოლფონდების რესური ვერ დააკმაყოფილებს მოსალოდნელ ინფიცირებულთა ოდენობას, საჭიროა  დაუყონებლივ დამატებითი საწოლადგილების მობილიზება დადგენილი წესით. მიმდინარე ეტაპზე საქართველოს ოკუპირებული ტერიტორიებიდან დევნილთა, შრომის,  ჯანმრთელობისა და სოციალური დაცვის მინისტრის N01-306ო ბრძანების შესაბამისად საჭიროა 12 სამედიცინო დაწესებულებისაგან განსაზღვრული ოდენობის გამოთავისუფლებული  საწოლადგილების შესყიდვა გამარტივებული შესყიდვის საშუალებით.  

ინფორმაცია ევროკავშირის სამართლებრივი აქტის შესახებ
პროექტი არ გამომდინარეობს ,,ერთის მხრივ, საქართველოსა და, მეორეს მხრივ, ევროკავშირს და ევროპის ატომური ენერგიის გაერთიანებას და მათ წევრ სახელმწიფოებს შორის ასოცირების შესახებ შეთანხმებიდან“ ან ევროკავშირთან დადებული საქართველოს სხვა ორმხრივი და მრავალმხრივი ხელშეკრულებებიდან.






პროექტის მიღებით გამოწვეული საფინანსო‑ეკონომიკური შედეგების გაანგარიშება

პროექტის უზრუნველყოფა განხორციელდება „2020 წლის ჯანმრთელობის დაცვის სახელმწიფო პროგრამების დამტკიცების შესახებ“ საქართველოს მთავრობის 2019 წლის 31 დეკემბრის №674 დადგენილებით დამტკიცებული  ,,ახალი კორონავირუსით  (SARS-CoV-2) გამოწვეული ინფექციის (COVID-19) მართვისთვის გასატარებელი ღონისძიებები”  (პროგრამული კოდი -  27 03 03 11 02) ასიგნებების ფარგლებში შესყიდვის ღირებულება შეადგენს 8 093 480,00 (რვა მილიონ ოთხმოცდაცამეტიათას ოთხასოთხმოცი) ლარს.

პროექტის მოსალოდნელი შედეგები

COVID 19 ინფექციისაგან გამოწვეული შემთხვევათა მკურნალობისა და გავრცელების კონტროლი, ინფექციის გავრცელების შემცირება.
პროექტის განხორციელების ვადები
2020 წლის 1 სექტემბრიდან 2020 წლის 31 დეკემბრის ჩათვლით.  

პროექტის ავტორი და წარმდგენი

პროექტის ინიციატორია - სსიპ - სოციალური მომსახურების სააგენტო.
პროექტის წარმდგენია საქართველოს ოკუპირებული ტერიტორიებიდან დევნილთა, შრომის, ჯანმრთელობისა და სოციალური დაცვის სამინისტრო.
